
	1.
	ՀՀ Էներգետիկ ենթակառուցվածքների և բնական պաշարների նախարարություն
	Հայտնում ենք, որ անհրաժեշտ է Նախագծում և փաթեթի համապատասխան բոլոր մասերում «վերականգնվող էներգիայի (քամի) արտադրության» և «այլընտրանքային էներգիայի (քամու) արտադրությունը» բառերը և դրանց հոլովաձևերը փոխարինել «վերականգնվող էներգիայի (քամու) կիրառմամբ էլեկտրական էներգիայի արտադրություն» բառերով կամ դրանց համապատասխան հոլովաձևերով:
Նախագծի հեղինակները պետք է նաև նշեն, թէ ինչ բարձրության վրա պետք է իրականացվեն քամու ներուժի մոնիթորինգային աշխատանքները:


	Ընդունվել է

	Համապատասխան փոփոխությունները կատարված են նախագծում
Չափիչ կայմերը պետք է տեղադրվեն մոտավորապես 65 մետր բարձրության վրա: Չափիչ կայմերի կողքին LiDAR հեռակա զգայուն սարքեր պետք է տեղադրվեն, որոնք պետք է օգտագործվեն չափումներ կատարելու համար հողի մակարդակից մինչև 100 մետր բարձրության վրա:


	2.
	Հայաստանի Հանրապետության

տնտեսական զարգացման և ներդրումների նախարարություն

	ՀՀ Գեղարքունիքի և Կոտայքի մարզերում Ընկերության կողմից ներկայացված վերականգնվող էներգիայի (քամի) արտադրության ծրագրերն (Ծրագիր) ըստ էության չեն պարունակում բավարար չափով տեղեկատվություն, մասնավորապես` ֆինանսատնտեսական հաշվարկ-հիմնավորումներ, ընտրված հողատարածքների նպատակային նշանակության, Ծրագրի ընթացքի, ժամկետների մասին տեղեկատվություն և այլ անհրաժեշտ մանրամասներ:
Հաշվի առնելով այն, որ Նախագծով նախատեսվում է իրականացնել արտոնյալ պայմաններով հողհատկացում, կարծում ենք, որ ներկայացված տեղեկատվությունը բավարար չէ Ծրագիրը գնահատելու և վերոնշյալ Նախագծի վերաբերյալ հստակ դիրքորոշում ձևավորելու համար:
Հաշվի առնելով այն, որ Ծրագրով նախատեսվում է 2 խոշոր հողմակայանի կառուցում և քամուց ստացվող էլեկտրաէներգիայի բարձր սակագինը, կարևորում ենք Ծրագրի իրականացմամբ վերջնական սպառողի համար ձևավորվող էլեկտրաէներգիայի սակագնի վրա ազդեցության գնահատականը:
Նախագծում արտացոլված չէ հողատարածքների նպատակային նշանակության փոփոխության անհրաժեշտության պարագայում համապատասխան ծախսերը հոգացող կողմը:
Միաժամանակ, հայտնում ենք, որ նախատեսվող շուրջ 1250 հեկտար ընդհանուր հողատարածքի կադաստրային արժեքով օտարման հարցն անհրաժեշտ է լրացուցիչ քննարկել ստեղծվելիք տնտեսական արդյունքի տեսանկյունից, իսկ Նախագծով սահմանված 10-րդ կետը համարում ենք ոչ նպատակահարմար:
	
	Այս պահին Հողամասը տրամադրվում է ուսումնասիրություններ կատարելու համար: Հաշվարկները հնարավոր կլինի ճշգրիտ ներկայացնել միայն ուսումնասիրությունները կատարելուց հետո, որի արդյունքները կարտացոլվեն Կառավարությանը ներկայացվող ներդրումային ծրագրում:
Այն դեպքում, երբ Կառավարությունը նպատակային նշանակությունը փոխի և օտարի Ներդրողին, փոփոխված նպատակային նշանակությամբ հողամասի կադաստրային արժեքը կփոփոխվի և ներդրողը կվճարի փոփոխված արժեքը: Փոփոխման հետ կապված լրացուցիչ ծախսերը կկատարի կառավարությունը:

Հողատարածքի հետագա վաճառքի համար անհրաժեշտ կլինի Կառավարության նոր որոշում: Այդ որոշմամբ կարող է նախատեսվել, որ Ներդրումային ծրագրով հնարավոր է այն հողերի ուղիղ վաճառքը, որոնք անհրաժեշտ են ծրագրի իրականացման համար, այսինքն հնարավորություն ստեղծվի Կառավարության համար ըստ տվյալ պահի տեղեկություների, ըստ անհրաժեշտության, նվազեցնել 1250 հեկտար մակերեսը, եթե Ներդրողը չի հիմնավորում ծրագրով, որ այդ հողամասերը անհրաժեշտ են ծրագրի իրականացման համար:

	3.
	Հայաստանի Հանրապետության մշակույթի նախարարություն

	Առաջարկում ենք նախագծում լրացնել նոր կետ հետևյալ բովանդակությամբ.

«ՀՀ մշակույթի նախարարին՝ 3-ամսյա ժամկետում ուսումնասիրել տրամադրվող հողերում պատմության և մշակույթի անշարժ հուշարձանների առկայությունը և ՀՀ էներգետիկ ենթակառուցվածքների և բնական պաշարների նախարարություն ներկայացնել առաջարկություն այդ հողամասերը վարձակալությամբ հանձնելու վերաբերյալ»:


	Ընդունվել է

	Վարձակալության պայմանագրի գործողության առաջին 3 ամիսների ընթացքում Վարձակալի կողմից աշխատանքներ կատարելու դեպքում Վարձակալի 10 օր առաջ նախապես կտեղեկացնի Մշակույթի նախարարությանը, հնարավորություն տալով ստուգել հուշարձանների առկայությունը: Այդ ժամկետից ընթացքում նախարարությունը կարող է կատարել ուսումնասիրություն և հայտնել բոլոր հողամասերի մասով ուսումնասիրության արդյունքները Վարձակալին: 


	4.
	Հայաստանի Հանրապետության

բնապահպանության նախարարություն

	Դիտողություններ  և առաջարկություններ չկան
	
	

	5.
	Հայաստանի Հանրապետության

Գյուղատնտեսության նախարարություն

	Դիտողություններ  և առաջարկություններ չկան
	
	

	6.
	Հայաստանի Հանրապետության տարածքային կառավարման  և զարգացման նախարարություն


	Դիտողություններ  և առաջարկություններ չկան
	
	

	12.
	Հայաստանի Հանրապետության ֆինանսների նախարարություն


	Առաջարկում ենք նախագծի 1-ին կետում «հողի հարկի տարեկան դրույքաչափով» բառերը փոխարինել «հողի հարկի տարեկան չափով» բառերով: Միաժամանակ, հայտնում ենք, որ ՀՀ հարկային օրենսգրքի ուժի մեջ մտնելուց հետո 2018 թվականի հունվարի 1-ից  հողի հարկը փոխարինվելու է անշարժ գույքի հարկով:
Առաջարկում ենք նախագծում հստակեցնել վարձակալության պայմանագրի կողմ (վարձակալ) հանդիսացող սուբյեկտին (հիմնական, թե դուստր ընկերություն):

Նախագծի 9-րդ կետի համաձայն, վարձակալության պայմանագրով տրամադրված հողամասերը ՀՀ կառավարության կողմից հաստատված ներդրումային ծրագրի շրջանակում կարող են օտարվել վարձակալ ընկերությանը: Իսկ նախագծի 10-րդ կետի համաձայն, ընկերության կողմից ծրագրի իրականացման նպատակով ՀՀ կառավարությանը ներկայացված ներդրումային ծրագիրը ՀՀ կառավարության կողմից չհաստատվելու դեպքում ընկերությունը հետագա 3 տարիներին պահպանում է վարձակալությամբ տրամադրված հողամասերը վարձակալելու, գնելու նախապատվության իրավունքը: Այդ կապակցությամբ, նպատակահարմար չենք համարում ներդրումային ծրագիրը հաստատված չլինելու դեպքում ընկերությանը հողամասերը գնելու նախապատվության իրավունքի տրամադրումը, քանի որ այդ դեպքում նվազում է ընկերության կողմից համապատասխան ջանքեր գործադրելու խթանները՝ կառավարության պահանջների շրջանակներում ծրագիր ներկայացնելու և դրան համապատասխան պարտավորություններ ստանձնելու ուղղությամբ:
Բացի այդ, նախագծով հաստատված հողամասի վարձակալության պայմանագրի 10.1-ին կետի համաձայն, «Վարձակալն ունի Հողամասի գնման նախապատվության իրա-վունք սույն պայմանագրի ժամկետի ավարտից հետո 3 տարվա ընթացքում, որը պետք է իրականացվի այնպես, որ Վարձակալը ժամանակին տեղեկացված լինի Հողամասի վաճառքի մասին և սահմանված ժամկետներում հնարավորություն ունենա ներկայացնել անհրաժեշտ հայտ և ձեռք բերել այն»: Իսկ պայմանագրի 10.2-րդ կետի համաձայն, «Վարձակալի ներդրումային ծրագիրը ՀՀ կառավարության կողմից հաստատվելուց և Շրջանակային համաձայնագիրը վարձակալի հետ կնքելուց հետո վարձակալն իրավունք ունի առանց մրցույթի, կադաստրային արժեքով ձեռք բերել Հողամասը»: Այդ կապակցությամբ, գտնում ենք, որ նախագծի և պայմանագրի վկայակոչված երկու կետերի միջև առկա են հակասություններ:
ՀՀ կառավարության 2001 թվականի ապրիլի 12-ի թիվ 286 որոշման 2-րդ կետով հաստատված են պետական և համայնքային սեփականություն հանդիսացող հողամասերի առուվաճառքի, նվիրատվության, փոխանակության, կառուցապատման իրավունքի տրամադրման, անհատույց օգտագործման և վարձակալության պայմանագրերի օրինակելի ձևերը, մինչդեռ նախագծով հաստատված պայմանագիրը չի համապատասխանում վարձակալության պայմանագրի օրինակելի ձևին:
	Ընդուվել է
Ընդուվել է


	Համապատասխան փոփոխությունները կատարված են նախագծում

Ներդրողի դուստր ընկերությունը դեռ գրանցված չէ : Կառավարության որոշումից հետո Ներդրողը որոշում կկայացնի Հայաստանում գրանցել Դուստր Ըկներություն: Վարձակալը կլինի Դուստր Ընկերությունը:
Այս պահին չկա իրավական ակտ, որով սահմանվում են ներդրումային ծրագրի նկատմամբ Կառավարության պահանջները, ծրագիրը ներկայացնելու և հաստատելու ընթացակարգը: Ներդրողի համար տվյալ գործընթացի ընթացակարգը հասկանալի, կանխատեսելի չէ : Այդ տեսանկյունից ներդրողին գործընթացի արդյունավետ իրականացման երաշխիքներ տրամադրելու նպատակով Ներդրողին առաջարկվել է 3 տարի գնման, վարձակալության նախապատվության իրավունք:

Նշված 2 դրույթները իրարից տարբերվող դեպքերի համար են նախատեսված: 10.1 կետը նախատեսված է այն դեպքերի համար, երբ Վարձակալության ժամկետը ավարտված է, ներդրումային ծրագիր հաստատված չէ, բայց նախապատվության իրավունքը գործում է: 10.2 նախատեսված է այն դեպքի համար, երբ ներդրումային ծրագիրը հաստատվում է: 2 կետերը չեն հակասում, դրանցից մեկն է կիրառելի լինելու: Այնուամենայնիվ, 10.5-ում կատարվել է փոփոխություն, որի համաձայն, եթե 10.2 կետով սահմանված կարգով Վարձակալը չի գնում Հողամասը, ապա նախապատվության իրավունքը դադարում է:
Կառավարության որոշմամբ հաստատված օրինակելի ձևը նախատեսված չէ նման ծրագրերի համար: Հողամասը կառավարության որոշմամբ տրամադրվում է վարձակալությամբ ուսումնասիրությունների կատարման համար: Բացի այդ, իրավական ակտերը չեն արգելում կամ արգելու կիրառել օրինակելի ձևերից տարբերվող պայմանագրեր:
 

	14
	Հայաստանի Հանրապետության

կառավարությանն առընթեր անշարժ գույքի կադաստրի պետական կոմիտե
	Նախագծի 1-ին կետով սահմանված է վարձակալության վճարի չափը հաշվարկել հողի հարկի տարեկան դրույքաչափով, մինչդեռ հողամասի վարձակալության պայմանագրի 3.1 կետում այն սահմանված է հողամասի կադաստրային արժեքի 5 տոկոսի չափով,
հողամասի վարձակալության պայմանագրի 6.5 կետում անհրաժեշտ է փոխել կամ «երեսուն» բառը կամ «60» թիվը, ինչպես նաև նույն նախադասությունից հանել «պետք է» բառերից որևէ մեկը,

հողամասի վարձակալության պայմանագրի 10.2 կետում «արտադրական»  բառը անհրաժեշտ է փոխել «էներգետիկայի, տրանսպորտի, կապի, կոմունալ ենթակառուցվածքների օբյեկտների»  բառերով, քանի որ ՀՀ հողային օրենսգրքի 15-րդ հոդվածի համաձայն էներգետիկայի և համապատասխան գծային ենթակառուցվածքների օբյեկտների կառուցման համար տրամադրված հողերը դասակարգվում են որպես էներգետիկայի, կապի, տրանսպորտի, կոմունալ ենթակառուցվածքների օբյեկտների նպատակային նշանակության հողեր:

Ուսումնասիրությունից պարզվել է նաև, որ ըստ որոշման նախագծի հավելվածներում ներկայացված կոորդինատների, ՀՀ Գեղարքունիքի մարզի Դդմաշեն և Ծաղկունք համայնքներում հատկացվող հողամասերն ընդգրկում են ոչ միայն համայնքային, այլ նաև քաղաքացիներին սեփականության իրավունքով պատկանող վարելահողեր և խոտհարքներ: Առաջարկում ենք մեկ անգամ ևս ճշտել նախագծով նախատեսված` ընկերությանը հատկացվող հողամասերի սահմանները:

Միաժամանակ հայտնվում է, որ հատկացվող հողամասերի չափագրումը և հողամասերի շրջադարձային կետերի կոորդինատներն անհրաժեշտ է ներկայացնել ՀՀ կառավարության 2009 թվականի հուլիսի 16-ի «WGS-84 (ARMREF-02) ազգային գեոդեզիական կոորդինատային համակարգում տեղագրական քարտեզների և հատակագծերի բաց հրատարակման ընթացակարգը կարգավորելու մասին» N 791-Ն որոշման պահանջների համաձայն:
	Ընդունվել է
Ընդունվել է
Ընդունվել է
Ընդունվել է

	Համապատասխան փոփոխությունները կատարված են նախագծում

Համապատասխան փոփոխությունները կատարված են նախագծում

Համապատասխան փոփոխությունները կատարված են նախագծում

Համապատասխան փոփոխությունները կատարված են նախագծում, կոորդինատները հետագայում կճշտվեն և կկցվեն վարձակալության պայմանագրերին



	13
	Հայաստանի Հանրապետության
արդարադատության  նախարարություն

	Նախագծի N 1 և N 2 հավելվածները պետք է հստակ նշում պարունակեն, թե որն է հանդիսանում ՀՀ կառավարության համապատասխան որոշման նախագծի N 1 և որը՝  N 2 հավելվածները:
Նախագծի 1-ին կետում անհրաժեշտ է հստակեցնել «(այսուհետ՝ Ընկերություն) ընկերությանը (կամ Ընկերության կողմից Հայաստանի Հանրապետությունում գրանցված դուստր ընկերությանը)՝ Ընկերության կողմից» ձևակերպումը՝ պահպանելով հայոց լեզվի կանոնները:

Նախագծի 2-րդ կետով նախատեսվում է «հավանություն տալ Հավելված 1-ում նշված հողամասերի վարձակալության պայմանագրի նախագծին՝ համաձայն N 2 հավելվածի»: Այդ առումով անհրաժեշտ է հստակեցնել վերոնշյալ դրույթները, քանի որ նախագծին կից ներկայացված փաստաթղթերը նշում չեն պարունակում, թե որոնք են համարվում նախագծի N 1 և որը՝  N 2 հավելվածները, հետևաբար նշված դրույթները միանշանակ չեն ընկալվում: Բացի այդ, նախագծի 2-րդ կետից և ամբողջ նախագծից անհրաժեշտ է հանել  «նախագծին» բառը, քանի որ ՀՀ կառավարությունը հավանություն է տալիս հողամասերի վարձակալության պայմանագրին, այլ ոչ թե պայմանագրի նախագծին:

Նախագծի 9-րդ կետում անհրաժեշտ է խմբագրել «համակարգել Ներդրումային Ծրագրի ներկայացումը ՀՀ կառավարության քննարկմանը» ձևակերպումը, քանի որ վերոհիշյալ կետով նշված նախարարները ոչ թե պետք է համակարգեն, այլև պետք է ապահովվեն Ներդրումային ծրագրի ներկայացումը ՀՀ կառավարության քննարկմանը:
	Ընդունվել է

Ընդունվել է

Ընդունվել է

Ընդունվել է

     
	Խմբագրվել է:

Խմբագրվել է:  Փոփոխությունը կատարված է: Հիմնական Ընկերություն հասկացությունը կվերաբերվի Դիմումը ներկայացրած Ընկերությանը, իսկ Ընկերություն հասկացությունը կվերաբերվի Դուստր ընկերությանը, որը հետագայում կստեղծվի և կկնքի վարձակալության պայմանագրերը:
Խմբագրվել է:

Խմբագրվել է:




